
Dyma ni wedi cyrraedd hanner tymor, un sydd wedi bod yn un 

heriol gydag absenoldebau staff a covid. Mae’r plant wedi ymdopi 

yn wych, a gai ddiolch i chi rieni am eich cefnogaeth yn ystod y 

cyfnod yma. 

Er gwaethaf covid a dechrau a diwedd y tymor ar lein mae’r plant 

wedi mwynhau nifer o weithgareddau gwahanol yn ystod yr 

hanner tymor. 

Maent wedi mwynhau gwersi addysg corfforol o dan 

arweinyddiaeth Rhydian Jones o dim pêl droed y Bala. Braf hefyd 

bydd cael gweld y plant yn cael cystadlu unwaith eto wedi’r 

gwyliau wrth gymryd rhan mewn cystadleuaeth pêldroed a 

pêlrwyd yr Urdd a’r Eisteddfod. 

Daeth yr Welsh Whisperer i ymuno efo ni am y diwrnod ac fe 

gafodd plant CA2 hwyl yn cyfansoddi efo fo ac fe ymunodd pawb 

mewn ‘gig’ tu allan gan fwynhau ei gerddoriaeth. Diwrnod i’w 

gofio! 

 

 

  

 

 

 

 

 

 

 



Fe ddathlwyd penblwydd Mr Urdd yn 100 oed gyda’r plant yn 

cymryd rhan mewn torri record byd, drwy berfformio a chanu. Fe 

oedd dylanwad y Welsh Whisperer a Mr Urdd yn gryf wrth inni 

ddathlu dydd Miwsig Cymru, gyda’r plant yn mwynhau 

gwrando ar wahanol artistiaid Cymraeg. 

 

 

 

Roedd hi’n ddiwrnod cadw’n ddiogel ar y rhyngrwyd ar Chwefror 

y 8fed a bu’r plant yn gwneud gwahanol weithgareddau i atgoffa 

a chodi ymwybyddiaeth o sut i gadw’n ddiogel ar y we. 

Mae’r plant wedi mwynhau eu themau gawhanol yn y 

dosbarthidadau. Mae dosbarth Mrs Evans wedi bod yn mwynhau 

darganfod a dysgu am y gofod. Maent wedi dysgu am fywyd fel 

gofodwyr a gwneud cyfweliadau gyda’r gofodwyr.  

 

Mae dosbarth Miss Watkins wedi mwynhau teithio yn nôl mewn 

peiriant amser i oes y deinasoriaid ac oes y cerrig. Maent wedi bod 

yn gwneud llosgfynyddoedd a choginio wrth ddysgu am fywyd 

yn y gorffennol. 

 

 



Mae dosbarth Mrs Turner a Miss Brown wedi bod yn astudio y 

degawdau gwahanol gan fod yn dditectifs y degawdau. Maent 

wedi mwynhau pori drwy hen luniau, llyfrau a chofnodion o’r hen 

ysgol yn ogystal a chymharu hen offer chwaraeon i rai heddiw. 

Maent hefyd wedi dygu am drydan gan wneud cylchredoedd 

gwahanol gan arbrofi a ddarganfod drostynt eu hunain. 

                                         

 

 

 

  

 

 

 

 

Bydd yr ysgol yn ail agor ar ddydd Llun Chwefror y 28ain a braf 

bydd croesawy Miss Brown yn nôl wedi ei llawdriniaeth. 

Mwynhewch yr wythnos i ffwrdd. 

 


